
SCIB peroleh kontrak naik taraf penghawa dingin UMS 
bernilai RM11.9 juta 

KUALA LUMPUR: Anak syarikat milik penuh Sarawak Consolidated Industries Bhd {SCIB), SCIB Industrialised Building System Sdn 

Bhd {SIBS), telah memperoleh subkontrak kejuruteraan, perolehan, pembinaan dan pentauliahan (EPCC) bernilai kira-kira RMl 1. 9 

jufra untuk kerja-kerja naik taraf di Universiti Malaysia Sabah (UMS). 

Pakar EPCC itu berkata kontrak itu melibatkan naik taraf sistem penghawa dingin di bangunan Fakulti Kejuruteraan di bawah Fasa 

1, Pakej 8 program pembangunan UMS. 

SIBS telah dilantik oleh Demi Cerah Construction Sdn Bhd, dengan kerja-kerja dijadualkan bermula pada 1 Ogos 2026, dan siap 

menjelang 3 Julai 2027. 

Pengerusi Bukan Eksekutif bukan bebas SCIB, Datuk Chong Leong Men berkata kontrak itu mengukuhkan portfolio pembinaan 

dan EPCC SCIB sambil mengembangkan kehadirannya di Sabah. 

"Kontrak ini merupakan satu lag i tambahan bermakna kepada portfolio Pembinaan dan EPCC SCIB dan mengukuhkan lagi 

kehadiran kami di Sabah, sekali gus menonjolkan pertumbuhan berterusan kumpulan itu di rantau ini," katanya. 

Kontrak ini dijangka menyumbang secara positif kepada pendapatan SCIB sepanjang tempohnya, dengan pendapatan dan 

keuntungan diiktiraf secara progresif berdasarkan kemajuan kerja. 


